
Rikardo Arregi pentsalaria 
Bere lanak eta berari buruzkoak 

Gaurko pentsalari bibaina, gazte 
egialari baliosa, euskal kulturaren 
arduraz eta bere etorkizunari laket, 
eskeintza osoa emanez zijoana hil 
zaigu: Rikardo Arregi. 

Baina gure herriarekin ez-ezik 
munduko prolema eta kezketarik 
egunean egungoa ausnartuaz bizi 
zan gazte kementsua. Oraindik tinta 
freskoa nabari dute munduko pro-
lemaz ZERUKO ARGIA-ren Herriak 
eta gizonak eta JAKIN-en Marcuse-
ri buruzko Eguzkialdeko haize hoi-
ek... izeneko saiakera. 

Munduak berakin azaltzen duen 
molde eta uste zaharrak aztertu ta 
berritzeko egarria agiri duen ordu 
honetan, hauen arduraz kezkati bi-
zi zan yure gaztea. Zeren, era guz-
tietako konzetuen errebisioa eska-
tzen dan egunetan. hain kezkati ze-
na ezin zitekean lo egon. Bere abu-
ruak murgildu zituen gizartearen go-
ren mailako pentsamenetatik. Bere-
kiko, amaika krisis garaitu beharra 
izan zuen, zentzunez eta bihotzez, 
ausarti, argiaren bila. Zentzun ba-
kanez, jakin-min sakonez eta kon-
tzientzia garbiz. Errotik aztertu ere, 
bere pentsamena gazte askoren gi-
dari agertu zuen honek. Izan ere, 
amaika gazteren bideak iriki zituan 
gure alorrean. 

Bere izatez honela zelarik, uste 
gabeko heriotzaren mugan sufrimen-
durik izan ez bazuan ere, bizitza ze-
har anitz sufritu beharra tokatu zi-

tzaion. Euskaltzaleoi aspaldiko ego-
erak ematen digun sufritza espiri-
tualetik aparte, uste zaharrak berri-
tzean, hainbeste aldiz, argi bila, be-
re konzetu bideak hautsi beharrean 
arkitu zan; eta gizonarentzat zer su-
frimendu handiagorik? 

Baina, beste batzuek idatziko di-
tuzte bere gorezmenak, eta bere 
zentzuna hain praktikoa zanez, bere 
erakusbideei jarraikiz, une honetan, 
egintza bidezko zenbait proposamen-
du egin nahi nituzke bere gogoari 
leialki erantzuteko. 

Rikardo zanak ohorerik handienak 
merezi ditu, bere izakerarekin ados 
letorkean omena. Bere nortasuna 
onduen erakusten duena, bere lana 
izaki, eta gazte askoren ikasbidera-
ko biltzea komeni zaigu. Alde bate-
tik bere lanak eta pentsaerak azter-
tuko ñituena, eta bestalde idatzia-
ren bilduma osoa: 

1) Saiakerazko liburu bat bere 
bizitza laburki emanez, periodismu 
ekintza, pentsalari bezala jarraitu 
zuen eboluzioa, euskera eta euskal 
kulturari buruzko iritziak, politika 
internazionalez zituen irizpideak, 
euskal alfabetatze lanen asmo eta 
eragintza, eta abar, zehatz-mehatz 
estudiatuko dituen saiakeraz horni-
tutako bilduma. Bere idazlan eta 
hitzaldiak lekuko. Lan hau, behar 
bada, berak hainbeste saiakera ar-
gitara zituan Jakin-en zenbaki bere-
zi batean eman diteke. 

2) Bere lan guzien bilduma ar-
gitaratzea, lehenengotik azkenera, 
bere ekintza eta pentsamenaren go-
ra-beherak argi agertzeko. Bere bi-
zitzan, gazte askorentzat bide iriki-
tzaile izan dalarik, bere hilburukoa 
eragile izaten jarrai bedi. Hemen 
sartu ditezka zenbait hitzaldi eta lan 
argitara gabeak, baldin argitara ga-
berik bada. Lan argitaratuak, gehie-
nak, badakigu Zeruko Argia eta Ja-
kin-en dituala eta biltzea ezta hain 
nekeza izanen. Lanok, bere ordenu 
kronolojikoan gaiez sailka jarriaz; 
esate baterako: Nazio arteko unea, 
Herriak eta gizonak, Saiakerak (he-
men, Jakin-en argitaratuak behini-
pehin), Euskal kulturari buruz (zen-
bait hitzaldi, lan eta artikulu bere-
zi) eta, bukaeran, Orotarik, gaine-
rako ondakinak bilduko dituen saila. 

Honela, lanok, lekzio bikaina izan-
go lirake gazteen artean ekintza 
suspertzeko. Izan ere, beste inor 
bai ote hain urte gutxian hainbeste 
lan egin duenik? Nork pentsa hoge-
tasei urterako horren beste lan bu-
rutu zitekeanik? Har dezagun barne-
gogoz egin dezakeanaren ispilu. 

Holako zerbait oinharri harturik, 
Jakin taldeak edo batzorde bat jarri 
behar luke antolamenetarako. Bere 
lanok aurkeztuaz, bere herrian ome-
nezko jaialdi bat eratzea ere bai, 
gure artean bere gogoak bizirik 
iraun dezan. 

